MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 89


It-Tnejn, 14 ta’ Marzu, 2016

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:50p.m.

L‑Onor. Tonio Fenech ippresjeda.


PREŻENTI

L-Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario de Marco; l-Onor. Claudio Grech; l-Onor. Joseph Farrugia; u l-Onor. Charles Mangion kienu preżenti.

Kien preżenti wkoll għal-laqgħa, l-Onor. Joe Mizzi, Ministru għat-Trasport u Infrastruttura, u l-Onor. George Pullicino.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 88 li saret fis-7 ta’ Marzu 2016, ġew konfermati.  


KORRISPONDENZA

Iċ-Chairman għamel riferenza għall-korrispondenza datata 8 ta’ Marzu 2016, mibgħuta lilu mingħand l-Onor. Michael Falzon, u kkuppjata lill-Awditur Ġenerali, b’reazzjoni għall-affidavit li s-Sur Carmel Camilleri kien bagħat lill-Awditur Ġenerali marbut mal-każ tal-investigazzjoni li saret mill-istess NAO dwar l-iskambju tal-proprjetà fi Triq Zekka. (Dok. 126) Din il-korrispondenza kienet diġà ġiet ċirkolata lill-Membri tal-Kumitat.

Il-Kumitat qabel mal-proposta taċ-Chairman li l-Kumitat jieħu konjizzjoni ta’ dawn iż-żewġ affidavits u jibgħat għall-Onor. Michael Falzon u għas-Sur Carmel Camilleri sabiex fil-laqgħa li jmiss tal-Kumitat, li kellha ssir wara r-recess tal-Għid, huma t-tnejn jagħtu spejga tal-affidavits tagħhom quddiem il-Kumitat.   


REPORT BY THE AUDITOR GENERAL: PUBLIC ACCOUNTS 2014 – MALTA COUNCIL FOR SCIENCE AND TECHNOLOGY

Is-Sur Joseph Caruana, Segretarju Permanenti fil-Ministeru għall-Edukazzjoni u x-Xogħol, is-Sur Alfred Camilleri, Segretarju Permanenti fil-Ministeru għall-Finanzi, is-Sur Alexander Magro, Direttur Ġenerali fl-Uffiċċju tal-Prim Ministru, Dr. Jeffrey Pullicino Orlando u s-Sur Mario Borg, Executive Chair u Chief Administrative Officer, Malta Council for Science and Technology rispettivament, ħadu sehem fil-Kumitat fejn sarulhom mistoqsijiet dwar l-imsemmi rapport.

Ħadet sehem ukoll fid-diskussjoni is-Sinj. Michelle Brincat, Principal Auditor, National Audit Office.

Is-Segretarju Permanenti fil-Ministeru għall-Edukazzjoni u x-Xogħol ġie mitlub jgħid jekk l-istruttura l-ġdida tas-salarji u l-allowances tal-impjegati tal-Malta Council for Science and Technology kenitx ġiet approvata minnu, bħala Segretarju Permanenti tal-Ministeru konċernat, u mill-Ministeru għall-Finanzi.  Peress li l-informazzjoni ma kenitx available dak il-ħin, huwa ġie mitlub sabiex jiċċekkja u jirrapporta lura lill-Kumitat.

Fuq talba tal-Onor. George Pullicino, Dr. Pullicino Orlando ppreżenta lill-Kumitat:

Dok. 127 – Kopja tal-kuntratt tal-impjieg tiegħu bħala Executive Chairman tal-Malta Council for Science and Technology datat 29 ta’ Lulju, 2013;

Dok. 128 – Kopja tal-ittra tal-ħatra tiegħu bħala President tal-Kunsill Malti għax-Xjenza u t-Teknoloġija datata 10 ta’ Mejju 2010 u ffirmata mill-Onor. Lawrence Gonzi bħala Prim Ministru; u

Dok. 129 – Korrispondenza  li għaddiet bejn l-Uffiċċju tal-Prim Ministru u l-Malta Council for Science and Technology bejn l-14 u t-30 ta’ April 2010 dwar is-salarju u l-allowances abbinati mal-ħatra tiegħu bħala President tal-Kunsill Malti għax-Xjenza u t-Teknologija.  

Meta mistoqsi jekk din l-informazzjoni setgħetx tittella’ fuq il-website tal-Parlament kif isir normalment meta jiġu ppreżentati dokumenti lill-Kumitat, Dr. Pullicino Orlando wera x-xewqa li d-dokumenti li kien għadu kif ippreżenta lill-Kumitat ma jiġux imtella’ fuq il-website. 

Rigward ġbir ta’ statistika, iċ-Chairman talab lis-Segretarju Permanenti fil-Ministeru għall-Finanzi sabiex jiċċekkja mal-Uffiċċju Nazzjonali tal-Istatistika u jara jekk hijiex qed tinġabar statistika dwar ir-Research and Development li qed isir.

L-Onor. George Pullicino talab li Dr. Jeffrey Pullicino Orlando jgħaddi lill-Kumitat lista tan-national contact points li għandu l-Kunsill Malti għax-Xjenza u t-Teknoloġija llum u dawk li hu previst li jkollu.

Il-Kumitat temm id-diskussjoni tiegħu dwar dan l-item tar-rapport.
 
Wara li spiċċat id-diskussjoni dwar dan l-item l-Onor. Owen Bonnici reġa’ qajjem il-punt dwar id-deċiżjoni li kienet ittieħdet fil-bidu tal-laqgħa minħabba li dak il-ħin hu kien impenjat fil-Plenarja. Huwa qal li filwaqt li ma kien qed isib ebda problema li l-Onor. Michael Falzon u s-Sur Carmel Camilleri jitilgħu jixhdu fil-Kumitat, dan kellu jsir meta l-Kumitat itella’ fuq l-aġenda ir-Rapport tal-Awditur dwar l-iskambju ta’ proprjetà fi Triq Zekka.

Iċ-Chairman qal li meta hu għamel il-proposta tiegħu li fil-laqgħa li jmiss tal-Kumitat, li kellha ssir wara r-recess tal-Għid, il-Kumitat isejjaħ sabiex jixhdu quddiemu lill-Onor. Michael Falzon u lis-Sur Carmel Camilleri, ħadd mill-Membri tal-Kumitat ma kien oġġezzjona. Huwa qal li ma kienx jagħmel sens li l-Kumitat itawwal iktar biex isejjaħ lil dawn iż-żewġ xhieda quddiemu.  Iċ-Chairman kompla jgħid li ladarba l-affidavits tagħhom kienu ntbagħtu lill-Kumitat Permanenti għall-Kontijiet Pubbliċi, il-Kumitat kellu jieħu nota tagħhom u jikkonsidrahom. 

L-Onor. Owen Bonnici reġa’ tenna li hu ma kien qed isib ebda problema li jsir dan, però dan kellu jsir meta l-Kumitat itella’ fuq l-aġenda r-rapport tal-Awditur dwar dan il-każ, anke minħabba l-kompletezza.

Iċ-Chairman qal li d-deċiżjoni li ttieħdet fil-bidu tal-laqgħa kellha tibqa’, però jekk l-Onor. Bonnici xtaq, hu ma kienx isib oġġezzjoni li l-laqgħa tiġi estiża biex tikkunsidra r-rapport ukoll.
 
L-Onor. Owen Bonnici qal li kien qed jirriżerva l-pożizzjoni tiegħu.

Fid-8:58p.m. iċ-Chairman aġġorna l-Kumitat.

